Монгол Улсын Их Хурлын 2014 оны хаврын ээлжит чуулганы Эдийн засгийн болон Байгаль орчин, хүнс, хөдөө аж ахуйн байнгын хорооны хамтарсан 06 дугаар сарын 24-ний өдөр (Мягмар гараг)-ийн хуралдааны гар тэмдэглэл


Байнгын хорооны дарга, Улсын Их Хурлын гишүүн Б.Гарамгайбаатар, Г.Баярсайхан нар ирц, хэлэлцэх асуудлын дарааллыг танилцуулж, хуралдааныг хамтран даргалав.

Ирвэл зохих 35 гишүүнээс 21 гишүүн ирж, 60.0 хувийн ирцтэйгээр хуралдаан 9 цаг 50 минутад Төрийн ордны “А” танхимд эхлэв.

Өвчтэй: О.Баасанхүү, А.Бакей;

Чөлөөтэй: Ц.Цолмон;

Тасалсан: Д.Ганхуяг, Д.Зоригт, С.Одонтуяа, Г.Уянга, Н.Батбаяр, Су.Батболд, Б.Бат-Эрдэнэ, М.Зоригт, Б.Наранхүү, Я.Содбаатар, Ж.Энхбаяр.

“МАХН-МҮАН-ын Шударга ёс эвсэл”-ийн бүлэг Ашигт малтмалын тухай хуульд нэмэлт, өөрчлөлт оруулах тухай болон холбогдох бусад  хуулийн төслийг ажлын хэсгийн хуралдаанаараа хэлэлцэхгүй боломжгүй гэдэг саналыг Улсын Их Хурлын гишүүн Б.Грамгайбаатар танилцуулав. 

Уг хуулийн төсөл дээр дахин ажлын хэсэг байгуулахаар болж Улсын Их Хурлын гишүүн Г.Баярсайхан шинээр байгуулах Ажлын хэсгийн ахлагчаар Б.Гарамгайбаатарыг томилох санал гаргав.

Улсын Их Хурлын гишүүн Д.Арвин дахин нам, эвслээс санал авахыг эсэргүүцэж байгааг илэрхийллээ. 

Нэг. Ажлын  хэсэг байгуулах тухай асуудал 

Хуралдаанд Улсын Их Хурлын Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав.


 Ашигт малтмалын тухай хуульд нэмэлт, өөрчлөлт оруулах тухай болон холбогдох бусад хуулийн төслийг хэлэлцэх ажлын хэсэг байгуулах талаар Улсын Их Хурлын гишүүн Д.Арвин санал хэлсэн болно.

 Г.Баярсайхан: -Ашигт малтмалын тухай хуульд нэмэлт, өөрчлөлт оруулах тухай хуулийн хэсгийн ахлагчаар Улсын Их Хурлын гишүүн Гарамгайбаатарыг сонгохыг дэмжиж байгаа гишүүд гараа өргөнө үү.

Зөвшөөрсөн:                       10

Татгалзсан:
                         9
    
Бүгд:


             19

Гишүүдийн олонхын саналаар дэмжигдлээ.

Хуралдаан 10 цаг 00 минутад өндөрлөв.

Тэмдэглэлтэй танилцсан:                   Тэмдэглэлтэй танилцсан:
ЭДИЙН ЗАСГИЙН БАЙНГЫН 
               БАЙГАЛЬ ОРЧИН, ХҮНС, ХӨДӨӨ 

ХОРООНЫ ДАРГА                                     АЖ АХУЙН БАЙНГЫН                                                 

                                                                    ХОРООНЫ ДАРГА

 Б.ГАРАМГАЙБААТАР                                Г.БАЯРСАЙХАН


                                Тэмдэглэл хөтөлсөн:
                                ПРОТОКОЛЫН АЛБАНЫ 


                                ШИНЖЭЭЧ



        М.НОМИНДУЛАМ                               

МОНГОЛ УЛСЫН ИХ ХУРЛЫН 2014 ОНЫ ХАВРЫН ЧУУЛГАНЫ ЭДИЙН ЗАСГИЙН БОЛОН БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ  ХАМТАРСАН 06 ДУГААР САРЫН 24-НИЙ 

ӨДӨР (МЯГМАР ГАРАГ)-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Нэг. Ажлын  хэсэг байгуулах тухай асуудал 

Б.Гарамгайбаатар: -Эдийн засгийн байнгын хорооны болон Байгаль орчин, хүнс, хөдөө аж ахуйн байнгын хорооны хамтарсан хуралдаан албан ёсоор эхэлж байна. Өнөөдрийн хамтарсан хуралдаанаар хэлэлцэх асуудал Ашигт малтмалын тухай хуульд нэмэлт, өөрчлөлт оруулах тухай хуулийн төсөл байгаа. Энэ хуралдааныг бид олон удаа зарлаж зохион байгуулах гэж оролдсон. Тийм учраас ажлын хэсгийн ахлагчийн хувьд би та бүхэнд тайлбар хийх зайлшгүй шаардлага гараад учраас энэ тайлбарыг хийе. Өнгөрсөн хугацаанд Ашигт малтмалын тухай хуульд нэмэлт, өөрчлөлт оруулах тухай хуулийн ажлын хэсэг 15 гишүүн орж ажилласан. Нийтдээ ажлын хэсэг 3 удаа хуралдаж, 1 удаа ярилцлага зохион байгуулж, 12 удаа ажлын хэсгийн хуралдаан зарласан боловч ирц бүрдэхгүй байснаар өнөөдрийг хүрч байгаа. Дээр нь нэмээд Монгол ардын нам, Шударга ёс эвслийн бүлэг бол албан бичиг өгсөн байгаа энэ хуулиар манай гишүүд ажиллах боломж байхгүй гэсэн бичгийг өнөөдрийн байдлаар уржигдар өглөө. Ийм учраас хамтарсан Байнгын хорооны ажлын хэсэг хуралдах ямар ч боломж байхгүй өнөөдрийг хүрч байна. Тэгэхээр ажлын хэсэг 12 удаа хурал зарлахад эдгээр гишүүд хуралдаанд огт ирэхгүй ажиллагааг олон  хоногоор саатуулж байгаа нь тун харамсалтай байгаа юм. Тэгэхээр чухал  хуулийн төсөл хэлэлцэгдэх гээд Улсын Их Хуралд орж ирээд Байнгын хороон дээр орох гээд ажлын хэсэг дээр гацаад байгаа юм. Эх орныхоо төлөө улс орноо бодож байгаа бол энэ хууль дээр бүлгүүд өөрөө өөрсдийнхөө байр суурийг тодорхой илэрхийлээд энэ  хурлыг хурдан хугацаанд оруулаад батлах эсэх асуудлыг шийдэх боломж байсаар байтал санаа үйлдлүүдийг удаа дараа гаргасаар өнөөдрийг хүрч байгаа. Тийм учраас ажлын хэсгийн бүрэлдэхүүнийг шинэчлэх асуудлыг ажлын хэсгийн ахлагчийн хувьд Байнгын хороонд оруулж байна. Энэ саналаар санал хураалт явуулж, дэмжиж өгөөч гэж гишүүдээс  хүсэж байна.


Яагаад би ийм хүсэлт гаргаж байгаа вэ гэхээр сүүлийн үед Байнгын хорооны ажлын хэсэгт гишүүд ажлын хэсэгт орсон нэрээр ажлыг саатуулдаг ажиллагаа маш олон хууль дээр харагдаж байгаа юм. Тийм учраас аль болохоор ажлын хэсгийг цөөхөн оновчтой, зөв тоон дээр байгуулж ажиллахгүй бол өргөн баригдсан хууль цаашид явахад ихээхэн хүндрэл учраад байгаа учраас Ашигт малтмалын тухай хуульд нэмэлт, өөрчлөлт оруулах тухай хуулийн төсөл дээр ажиллаж байгаа ажлын хэсгийн бүрэлдэхүүнийг шинэчлэх санал оруулж байгаа. Энэ саналыг гишүүд дэмжиж Байнгын хорооны шинэ тогтоол гаргаж ажлын хэсгийг шинээр байгуулах зайлшгүй шаардлага байна. Тийм учраас гишүүдийг энэ тал дээр дэмжиж өгөөч гэж хүсэж байна. Хамтарсан Байнгын хорооны ажлын хэсгийг бол 5-7 гишүүнтэй байгуулах нь зүйтэй юм гэсэн байдлаар оруулж байгаа. Байнгын хорооны тогтоолын төслийг дэмжиж өгөхийг та бүхнээс хүсэж байна. Саналтай гишүүд байна уу? Баярсайхан дарга.


Г.Баярсайхан: -Гарамгайбаатар дарга товчхон танилцууллаа. Тэгэхээр ажлын хэсэг хамтарсан хоёр Байнгын хорооноос гарсан ажлын хэсэг учир дундаа нэг ажлын хэсгийн ахлагчийг томилох шаардлагатай. Би ажлын хэсгийн ахлагчаар Гарамгайбаатар гишүүнийг санал болгож байна. 


Б.Гарамгайбаатар: -Өөр саналтай, ажлын хэсгийнхээ тоог цөөлж дахиж байгуулахаас өөр боломж байхгүй байна. Ингээд бүлгүүдээс нэрс авч эхэлнэ. Монгол ардын намаас бичиг өгсөн байна. Энэ хуулийн төсөл дээр ажиллах боломж байхгүй гэсэн байгаа. Дахиад хойшлуулах санал орж ирсэн. Шударга ёс эвслээс мөн ялгаа байхгүй энэ хуулийн төсөл дээр дахиж хойшлуулаач гэсэн санал орж ирсэн учраас бид үүнийг 36 дахь удаагаа хойшлуулж байгаа. Энэ бүлгүүдийн саналыг хүндэтгэлтэйгээр хүлээж байна. Бүлэг тохиролцоод тохирсон шийдвэрээ бидэнд өгөөч гэсэн. Одоо өгч байгаа албан бичгээр бол бүлэг дээр тохиролцоонд хүрч чадахгүй байгаа учраас дахин хойшлуулна уу гэсэн асуудал тавьж байгаа учраас нам эвслийн бүлгийн эрх ашгийг хүндэтгэж үзээд хуулийн төслийг хойшлуулах цаг хугацаа байхгүй байгаа учраас ажлын хэсгийг шинээр байгуулах зайлшгүй шаардлага үүссэн гэдгийг албан ёсоор тайлбарлая. Өөр саналтай гишүүд байна уу? Ажлын хэсгийн ахлагчаар миний бие дахиад ажиллахаар болж байна. Арвин гишүүнээр.


Д.Арвин: -Шинээр ажлын хэсэг байгуулагдахдаа нам, бүлэг, эвслээс нэр авах уу? Шууд хоёр Байнгын хорооноос гишүүдийн орох хүсэлтийг аваад батлаад явах юм уу?


Б.Гарамгайбаатар: -Ардчиллын зарчмаар бол төлөөллөө мөн ялгаа байхгүй  санал тавина бүлгүүдэд тэгж байж оруулж ирэхээс өөр боломж байхгүй. Яг явж байгаа зарчим нь ийм учраас тоог нь цөөлж байгаа нь улам ажлыг нягтруулах зорилгоор бид нар оруулж ирж байгаа учраас 15 байсан бол 7 болно гэдэг бол намуудын төлөөлөл, бие даагчдын төлөөлөл үргэлжлэн орох боломж нь нээлттэй байгаа юм. 


Д.Арвин: -Сүүлийн үед хараад байхад улс орны эдийн засаг  хүнд гээд байдаг тэгсэн мөртлөө гол эдийн засаг болох ашигт малтмалыг зүй зохистой явуулах асуудал бүлгүүд болоод намууд дээр хэсэг бүлэг хүмүүсийн гарт байгаа шүү дээ. Миний бодлоор уул уурхайг дагасан ажлын байр, зөв зохистой ажиллах явдал улс орны эдийн засагт нэн хэрэгцээтэй. Эдийн засгийн 100  хоногт бид нар Ашигт малтмалын хууль гаргана гэж төлөвлөгөөнд байгаа мөртлөө дахиад нам, эвсэл, бүлгүүдээс санал авахыг миний хувьд эсэргүүцэж байна. Ийм учраас хоёр  Байнгын хорооны гишүүдээсээ саналаа аваад яв л даа. Зүгээр тоглож байгаа хүмүүс байгаа шүү дээ. Ашигт малтмалын хуулийг гаргуулахгүй, улс орны эдийн засгийг унагах, худлаа ард түмний нэр барьж тоглож байгаа хүмүүс байгаа шүү дээ.

Г.Баярсайхан: -Ойлголоо, хоёр Байнгын хороонд бүх төлөөлөл байгаа юм чинь Байнгын хорооноос авна шүү дээ. 

Д.Арвин: -Намын бүлгүүдээс авахаа боль л доо. 

Г.Баярсайхан: -Энд байгаа гишүүдийг хэлж байгаа юм.

Б.Гарамгайбаатар: -Дэгийн тухай хуульд бол Байнгын хороо зөвхөн ажлын хэсгийн ахлагчийг томилно. Гишүүдийг Байнгын хорооны ахлагч намын бүлгүүдтэй ярьж байгаад гишүүдийг оролцуулах заалттай байгаа юм.

Д.Арвин: -Хууль ийм болчихсон юм уу?

Б.Гарамгайбаатар: -Дэгийн тухай хуулийн заалт ийм. Тийм учраас Баярсайхан даргын хэлснээр ажлын хэсгийн ахлагчид миний бие нэр дэвшээд байна. Өөр санал байхгүй бол үүнийгээ хураагаад хамтарсан хуралдаанаа дуусгая. Ажлын хэсгийн ахлагчийг томиллоо. Би ажлын хэсэгт орох гишүүдтэйгээ ярилцаж байгаад асуудлуудаа шийдье. Өөр саналтай хүн байхгүй бол дэмжиж байгаа гишүүд гараа өргөнө үү?

19-өөс 10.

Дэмжигдлээ. Хамтарсан Байнгын хорооны хуралдаан дууслаа. Эдийн засгийн байнгын хороо энд үргэлжлүүлээд хуралдана. 


Соронзон хальснаас буулгасан:

ПРОТОКОЛЫН АЛБАНЫ


ШИНЖЭЭЧ                                                                           М.НОМИНДУЛАМ

